
Svar 

 
Viðtakandi: Velferðarráð 

 
Sendandi: Regína Ásvaldsdóttir, sviðsstjóri 

 

Efni: Svar við fyrirspurn um vikumatseðla kvöldmatar í þjónustuíbúðum aldraðra  

 

Þann 1. september  2021 lagði fulltrúi Flokks fólksins fram á fundi í velferðarráði 

svohljóðandi fyrirspurn: 

 

Fulltrúi Flokks fólksins hefur skoðað vikumatseðil kvöldmatar eldri borgara í einni af 

þjónustuíbúðum aldraðra í Reykjavík. Í öll mál eru súpur og grautar. Spurt er hvort 

ekki mætti vera meiri fjölbreytni? Hugsa mætti sér að margt annað í kvöldmat, jafnvel 

léttan kvöldmat annað en súpu og grauta enda þótt fólk hafi e.t.v. borðað heitan mat í 

hádeginu. 

 

Svar:  

Í lögum um málefni aldraðra nr. 125/1999 kemur m.a. fram að í þjónustuíbúð fyrir 

aldraða skuli vera öryggiskerfi og völ á fjölbreyttri þjónustu, svo sem mat, þvotti og 

þrifum og aðgangur að félagsstarfi. Íbúar þjónustuíbúða greiða sjálfir þá þjónustu sem 

þar er veitt, aðra en heimaþjónustu. Samkvæmt gjaldskrá velferðarsviðs sem samþykkt 

var á fundi borgarstjórnar þann 1. desember 2020 er verðið sem íbúar greiða fyrir 

kvöldverðinn kr. 390. Starfsfólk tekur mið af þeirri upphæð þegar matseðlar eru gerðir. 

Ef horft er til matseðla kvöldmatar í þjónustuíbúðum og vikan 6.-12.september 2021 

tekin sem dæmi, þá er boðið upp á súpur og grauta á hverjum degi. Einnig smurt brauð 

og ávexti, mjólk, te og kaffi. Tekið er undir það sem fram kemur í fyrirspurninni um að 

það mætti vera meiri fjölbreytni og þeim tilmælum hefur verið komið til forstöðumanna 

þjónustuíbúða. Þess ber að geta að flestir íbúar fá heita máltíð í hádeginu sem er send 

frá framleiðslueldhúsinu að Lindargötu. 

 

Fylgiskjal:  

 

Matseðlar kvöldmáltíða í þjónustuíbúðum velferðarsviðs, vikan 6.-12. september 2021. 

 

 


